
				এই পাতাটির মুদ্রণ সংশোধন করা প্রয়োজন। 
firfြffiဖွဲ့ RNV
কিন্তু আশুতোষ আমাদের পতিত সমাজে। ভগবানের অপ্রত্যাশিত দান। তঁহার পিতা, পিতৃব্যগণের প্রায় সকলেই ইংরাজীতে শিক্ষা পাইয়া, পাশ্চাত্ত্য প্রভাবের মুখোমুখী হইয়া দাড়াইয়াছিলেন । আধুনিক শিক্ষার যত কিছু নব্য ভাব, র্তাহার বাড়ীতে তাহা প্রভাব বিস্তার করিয়াছিল । তিনি বিখ্যাত ব্রাহ্মণ-পণ্ডিতের বংশে জন্মগ্রহণ করিয়াও তাহার বাড়ীতে খাটি ব্রাহ্মণ্য-আদর্শ দেখিতে পান নাই। তঁহার পিতা ছিলেন চিকিৎসক,- তাহাও আয়ুর্ব্বেদের নহে, বিলাতী এলোপ্যাখীর । পিতৃব্যদের দুই জন ইঞ্জিনিয়ার এবং অপর এক জনও ডাক্তারী ব্যবসায়ের জন্য প্রস্তুত হইতেছিলেন। আশুতোষ ইংরাজী ভাষা, সাহিত্য ও বিজ্ঞানে নব্যতন্ত্রীদলের নেতা ছিলেন। শৈশব হইতেই বিদেশী শিক্ষা তঁহাকে উচ্চ শিক্ষিত সহাধ্যায়িগণের পুরোভাগে আনয়ন করিয়াছিল। পাশ্চাত্ত্য প্রভাবের যে ঝঞ্চ প্রবাহিত হইয়া আমাদের সমাজের আচার-বিচার ইতস্ততঃ বিক্ষিপ্ত এবং একাকার করিয়া ফেলিয়াছিল, সেই প্রবল ঝঞ্চার ক্রিয়া আশুতোষের সমকালীন । শিক্ষিত সম্প্রদায়ের মধ্যেই সর্বাপেক্ষা বেশী হইয়াছিল। কোন টুলো ব্রাহ্মণের ঘনিষ্ঠ সাহচর্য্য তিনি পান নাই,-যাহার প্রভাবে আধুনিক সামাজিক বিপর্য্যয়ের প্রতিকুল বুদ্ধি তাহার জন্মিতে পারিত। এই প্রবল ঝঞ্চা ও বন্যার মধ্যে তিনি কি করিয়া তাহাদের দুৰ্দমনীয় গতির মুখ ফিরাইয়া দিলেন ? তিনি যেখানে যেখানে কাজ করিয়াছেন, সেই সেইখানে বহু ইংরাজ রাজপুরুষের সংস্পর্শে আসিয়াছেন। সেই সকল গণ্ডির মধ্যে যে কয়েকজন ভাগ্যবান বাঙ্গালী ছিলেন, তঁহাদের প্রায় সকলেই বিদেশীয় ভাবাপন্ন, বিদেশীয় রীতি-নীতিতে আক্রান্ত ও দেশীয় সমাজ ও আচারব্যবহারের প্রতি বিমুখ ও বীতশ্রদ্ধ। স্বীয় বংশের তেজ ও প্রখর প্রতিভা আশুতোষকে দেশ ও সমাজের প্রীতি শিখাইয়াছিল । এখন যেরূপ উচ্চশিক্ষিত ব্যক্তিগণ মাঝে মাঝে বিদেশীয় কর্ম্ম-পদ্ধতির ও চিত্তবৃত্তির অভিনয় করিয়া স্বদেশ-প্রেমিকের ভূমিকা গ্রহণ করেন, আশুতোষ সেইরূপ অভিনয়ের বিরোধী ছিলেন । তখনকার দিনে কোন কোন মনুস্বী বাঙ্গালী ইংরাজীতে আড়ম্বরময় বক্ততা দিয়া মনে করিতেন যে, তাহার মুখ্য উদ্দেশ্য DDBDB DBDBDSDDDBB DBBDBDBDDDB DBBBSYBBBD D S SDDD LSB DBDDBDB BBB উঠিয়াছে, তিনি সভা-মণ্ডপে ঘন করতালি দ্বারা অভিনন্দিত হইয়াছেন,-ইহাতেই তাহার সম্যক তৃপ্তি হইত। বিশাল কর্ম্ম-ক্ষেত্র ও জনসাধারণের সঙ্গে তঁাহার বক্তব্যবিষয়ের কোন সম্পর্ক আছে, কি না, তাহা তিনি মুহুর্ত্তকালও চিন্তা করিবার প্রতীক্ষা করেন নাই। আশুতোষ এই অভিনয় কখনই করেন নাই। র্তাহার বক্ততায়ও তিনি ঘন করতালি লাভ করিয়াছেন, তাহা জলন্ত উত্তেজনার সৃষ্টি করিয়াছে, কিন্তু উদ্দিষ্ট লক্ষ্যবিচু্যত একটি বাক্যও তিনি বলেন নাই। এক কথায় তিনি যেমন খাটি পুরুষ ছিলেন, তাহার কথাও তেমনিই খাটি ছিল। অলঙ্কার বা বাহ চাকচিক্যের অনুরোধে

